Ամփոփաթերթ 
“Ոռոգման համակարգերի հիմնանորոգման 2013 թվականի ծրագիրը հաստատելու, Հայաստանի Հանրապետության 2013 թվականի պետական բյուջեում վերաբաշխում, ՀՀ կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ ու լրացումներ կատարելու և  գումար հատկացնելու մասին” ՀՀ կառավարության որոշման նախագծի վերաբերյալ ՀՀ ֆինանսների նախարարության ստացված դիտողությունների և առաջարկությունների, 
դրանց ընդունման կամ չընդունման վերաբերյալ
	Առարկության, առաջարկության բովանդակությունը 
	Եզրակացություն
	Կատարված փոփոխությունները

	Ձեր 08.02.2012թ. N 01/06/166-13 գրությամբ ներկայացված` «Ոռոգման համակարգերի հիմնանորոգման 2013 թվականի ծրագիրը հաստատելու, Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ ու լրացումներ կատարելու և գումար հատկացնելու մասին» ՀՀ կառավարության որոշման նախագծի (այսուհետ` Նախագիծ) լրամշակված տարբերակի վերաբերյալ հայտնում ենք հետևյալը. 

Նկատի ունենալով ՀՀ կառավարության 29.11.2012թ-ի № 1490-Ա որոշման 10-րդ կետով նախատեսված գումարները ՀՀ պետական բյուջե մուտքագրելու վերաբերյալ գրությամբ ներկայացված պարզաբանումը` առաջարկում ենք այդ մուտքերն արտացոլել ՀՀ 2013 թվականի պետական բյուջեում և ըստ այդմ Նախագծի N 3 Հավելվածը շարադրել նոր խմբագրությամբ (խմբագրված տարբերակը կցվում է):

 Նախագծով նախատեսված աշխատանքների գնման ընթացակարգերի վերաբերյալ հայտնում ենք.

«Գնումների մասին» ՀՀ օրենքի 14-րդ հոդվածի 7-րդ մասի համաձայն` մինչև ֆինանսական միջոցներ նախատեսվելը, սույն օրենքով սահմանված կարգով, կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում: Սույն մասի համաձայն կնքված պայմանագիրը լուծարվում է, եթե այն կնքելու օրվան հաջորդող տարվա ընթացքում պայմանագրի կատարման համար ֆինանսական միջոցները չեն նախատեսվել: Սույն մասը կարող է կիրառվել եթե`

1) պատվիրատուն չի կարողանում նախապես կանխատեսել (հաշվարկել) գնումների համար անհրաժեշտ ֆինանսական միջոցների չափը. 

2) ապրանքի մատակարարումը, աշխատանքի կատարումը կամ ծառայության մատուցումը պետք է սկսվի տվյալ գնման համար ֆինանսական միջոցներ նախատեսվելու պահից հաշված այնպիսի ժամկետում, որի ընթացքում գնման մրցակցային որևէ ձևի կիրառումը ժամկետի առումով անհնար է:  

Այսինքն նշված նորմի ուժով մինչև տվյալ գնումը կատարելու համար ֆինանսական միջոցներ նախատեսելը, կարող է մրցակցային ձևով կազմակերպվել այդ գնման գործընթացը և կնքվել պայմանագիր, պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում:

Ելնելով վերոգրյալից և հաշվի առնելով, որ մինչև հիշյալ Նախագծով նախատեսված աշխատանքների կատարման համար ֆինանսական միջոցներ նախատեսվելը, կարող էր մրցակցային ձևով կնքվել այդ աշխատանքների գնման պայմանագիրը, հայտնում ենք, որ նախագծով ներկայացված հիմնավորումները բավարար չեն այդ գնումը բանակցային ընթացակարգով` առանց գնման հայտարարությունը նախապես հրապարակելու ձևով ձեռքբերելու համար: Այս հանգամանքով պայմանավորված առաջարկում ենք նշված աշխատանքների ձեռքբերումն իրականացնել մրցակցային ընթացակարգով` նախագծից հանելով 5-րդ կետի       «, իսկ հավելված 1-ի 2-րդ բաժնով և հավելված 2-ով հաստատված ծրագրերի աշխատանքների գնումներն իրականացվելու են բանակցային ընթացակարգով` առանց գնումների հայտարարությունը նախապես հրապարակելով» բառերը` միաժամանակ խմբագրելով Հավելված 6-ում նշված «ԲԸԱՀ» գնման ձևը:

Միաժամանակ հայտնում ենք, որ նախագծին կից Հավելված 1-ի 2-րդ բաժնով և Հավելված 2-ով նախատեսված աշխատանքների գնման գործընթացը ՀՀ կառավարության կողմից անհետաձգելի համարվելու դեպքում առանց գնումների հայտարարությունը նախապես հրապարակելու բանակցային ընթացակարգի կիրառման վերաբերյալ դիտողություններ չունենք: Այս կապակցությամբ հայտնում ենք, որ «ՀՀ կառավարության 2011թ. փետրվարի 10-ի N 168-Ն որոշման մեջ փոփոխություններ և լրացումներ կատարելու մասին» ՀՀ կառավարության 20/09/2012թ. թիվ 1259-Ն որոշման 1-ին կետի 7-րդ ենթակետի «դ» պարբերությամբ նախատեսվել է, որ ՀՀ կառավարության կողմից գնումը անհետաձգելի համարելու վերաբերյալ որոշում կարող է կայացվել, եթե նման որոշման հետ մեկտեղ ՀՀ կառավարության քննարկմանը կներկայացվի տվյալ գնման առարկայի գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցը:

Ելնելով վերոգրյալից հայտնում ենք, որ ՀՀ կառավարության կողմից վերոհիշյալ գնումը անհետաձգելի համարվելու դեպքում անհրաժեշտ է ներկայացված նախագծի քննարկման ժամանակ հաշվի առնել նաև վերոհիշյալ դրույթը:
	Ընդունվել է:

Ներկայացվում են համապատասխան մեկնաբանություններ:
:
	Որոշման նախագծում կատարվել է փոփոխություն:

Ելնելով ոռոգման համակարգում հրատապ լուծում պահանջող հիմնանորոգման աշխատանքների 2013թ. ծրագրերի նախագծերով կատարվելիք աշխատանքների առանձնահատկություններից` վերոնշյալ աշխատանքները հնարավոր է իրականացնել միայն ոչ վեգետացիոն շրջանում, քանի դեռ հիդրոտեխնիկական կառույցները չեն շահագործվում: Ծրագրերի նախագծերով նախատեսված աշխատանքները պետք է կատարվեն ծրագրերի հաստատումից հետո` մինչ ոռոգման շրջանի սկիզբը: Հայաստանի Հանրապետությունում ոռոգման շրջանը սկսվում է ապրիլ ամսվա առաջին տասնօրյակում, ուստի աշխատանքների կատարման համար ընկերություններն ունենում են ընդամենը 2-3 ամիս ժամկետ: Վերոնշյալ ժամկետում ծրագրերով նախատեսված աշխատանքների ձեռքբերումը` նախագծանախահաշվային աշխատանքների ձեռքբերման մրցույթի անցկացում, գնահատում, պայմանագրի կնքում, նախագծանախահաշվային փաստաթղթերի տրամադրում, շինարարական մրցույթի անցկացում, շինարարության տեխնիկական վերահսկման մրցույթի անցկացում, գնահատում, պայմանագրի կնքում, աշխատանքների իրականացում և այլն գործնականում, ժամկետների առումով անհնար է դարձնում գնումների մասին օրենքով նախատեսված մրցակցային ընթացակարգի կիրառումը: Ելնելով նշվածից` անհրաժեշտ է ցուցաբերել հատուկ մոտեցում և թույլատրել ծրագրով նախատեսված աշխատանքներն իրականացնել գնումների բանակցային ընթացակարգով` առանց գնումների հայտարարությունը նախապես հրապարակելու:

Միաժամանակ կից ներկայացվում է ՀՀ  ՏԿՆ ՋՏՊԿ-ի «Ջրային տնտեսության զարգացման ԾԻԳ» ՊՀ-ի կողմից ՀՀ 2013 թվականի պետական բյուջեով նախատեսված «Ոռոգման համակարգերի   հիմնանորոգում» ծրագրի շրջանակներում իրականացված առանց գնումների հայտարարությունը նախապես հրապարակելու բանակցային ընթացակարգերի մասին տեղեկանքը:


ՀՀ տարածքային կառավարման նախարարության 
ջրային տնտեսության պետական կոմիտե
